
   Кун кунларăм,

Каç каçларăм,

Тытаймарăм купăса.

Урама эп тухаймарăм

Купăса тăса-тăса.



Ял урамĕ,

Ма юрамĕ

Кӳршĕ ял хĕрне савма?

Юрату — чĕре çуначĕ,

Пĕлĕтре хушĕ пулма.



Кун кунларăм,

Хĕр куçларăм

Çырма урла, улăхра.

Çав хĕртен эп юлаймарăм,

Вăтансан та халăхран.



Ял урамĕ,

Ма юрамĕ

Кӳршĕ ял хĕрне савма?

Юрату — чĕре суранĕ

Çĕр тĕпне хушĕ анма.



Хĕвел анчĕ,

Кун çухалчĕ,

Тытрăм кĕмĕл купăса.

Кĕмĕл купăс ыйха манчĕ

Юратса та юрласа.



Ял урамĕ,

Ма юрамĕ

Юрласа ялтан тухма?

Юрату — чĕре суранĕ

Ют яла хушать утма.

  